
ᐊᖓᔪᕐᕌᕆᔭᐅᔪᓄᑦ,

ᑯᐯᒃᑯᑦ ᑲᐱᔭᐅᓂᕆᑎᑦᓯᓂᕆᓲᖏᑦᑕ ᒪᓂᖕᖓᑎᑦᓯᕗᑦ ᑲᐴᑏᑦ ᐃᒪᑦᓴᔭᖏᓐᓂᒃ ᑯᐯᓕᒫᒥ ᐅᕕᒃᑫᑦ ᐳᕐᑐᓂᕐᓴᒦᑦᑐᑦ ᐱᖓᓱᓂ.

ᓄᓇᕕᒻᒥ, ᐊᑦᔨᒌᓂᒃ ᑲᐱᔭᐅᒍᑎᖃᓲᒍᒻᒪᑕ ᐳᕐᑐᓂᕐᓴᒥᒃ ᐃᓕᓴᓯᔪᑦ.

ᑖᒃᑯᐊ ᑲᐴᑏᑦ ᐃᒪᑦᓴᔭᖏᑦ ᐊᑐᐃᓐᓇᐅᑎᑕᐅᓛᕐᑐᑦ ᕿᑐᖕᖓᓄᑦ ᐃᓕᓐᓂᐊᕕᒻᒥ:

ᐊᑕᐅᓯᕕᑦᓱᓂ ᑲᐱᔭᐅᒍᑎᐅᓲᖅ ᐋᓐᓂᐊᑖᕇᒃᑯᑎ ᑐᕐᓱᐊᓕᕆᒌᒃᑯᑎ, ᐃᒡᒋᐊᓗᒌᒃᑯᑎ (diphtheria) ᐊᒻᒪᓗ 
ᐊᓪᓕᕈᒃᑯᑦ ᐁᑦᑕᕈᓐᓇᖏᕐᓯᒪᒌᒃᑯᑎ  (tetanus). 

ᐊᑕᐅᓯᕕᓪᓗᓂ ᑲᐱᔭᐅᒍᑎᐅᓲᖅ ᐋᓐᓂᐊᑖᕇᒃᑯᑎ ᖃᕆᑕᐅᑉ ᐊᒥᐊᖓᑎᒍᑦ ᐃᒻᒪᕇᒃᑯᑎ. 

ᑲᐱᔭᐅᒍᑎᐅᒍᓐᓇᒥᔪᑦᑕᐅᖅ ᐊᑕᐅᓯᕕᓪᓗᓂ, ᐋᓐᓂᐊᑖᕇᒃᑯᑎ ᐅᑯᓂᖓᓕᒫᖅ ᑐᕐᓱᐊᓕᕆᓂᕐᒥᒃ, ᐃᒡᒋᐊᓗᓐᓂᒥᒃ (diphtheria) 
ᖁᐃᕐᑐᑯᑖᕐᓂᒥᒃ ᐊᒻᒪᓗ ᐊᓪᓕᕈᒃᑯᑦ ᐁᑦᑕᕈᓐᓇᖏᕐᓯᒪᓂᕐᒥᒃ (tetanus). ᑕᑉᐱᑯᐊ ᑲᐱᔭᐅᒍᑏᑦ ᐊᑦᑕᓇᕐᓯᒍᑕᐅᒍᓐᓇᖏᑦᑑᒃ 
ᖃᓄᐃᓕᖕᖓᒍᑕᐅᑐᐃᓐᓇᕆᐊᖃᕐᓂᖏᓪᓗ ᑲᐱᔭᐅᒍᑎᕕᓂᐅᓗᑎᒃ ᐊᑦᔨᒌᑐᐃᓐᓇᐅᓱᑎᒃ. 

ᓴᐴᓗᑕᖃᕈᑎᓂᒃ ᑲᐴᑎᓂᒃ ᐱᐅᓂᕐᐸᐅᕗᖅ ᓴᐴᓗᑕᕐᑖᒍᑎᒋᓂᐊᕈᕕᐅᒃ ᑖᒃᑯᓇᖕᖓᑦ ᖃᓂᒻᒪᓴᐅᒍᓐᓇᑐᓂᒃ.

ᐊᖑᒻᒪᑎᑎᑦᓯᒋᐊᕈᑎᒃ ᑕᒪᑦᓱᒧᖓ ᖃᓂᒻᒪᓴᐅᒍᓐᓇᑐᓂᒃ ᓴᐴᓗᑕᕐᑖᑎᑦᓯᒍᓐᓇᓂᕐᒧᑦ ᓇᓗᓀᕐᓯᒪᔪᑦ

ᐱᒍᓐᓇᑎᑦᓯᒍᑏᑦ ᑕᑕᕐᓴᒐᑦᓴᔦᑦ 

ᐱᒍᓐᓇᑎᑦᓯᒍᑏᑦ ᑕᑕᕐᑕᒐᑦᓴᔦᑦ ᐱᔭᕇᕐᑕᐅᒋᐊᓕᒃ ᐅᑎᕐᑎᑕᐅᓗᓂᓗ. ᐱᒻᒪᕆᐊᓘᕗᖅ. ᑕᑕᕐᓴᔭᐅᒋᐊᓖᑦ ᐃᓗᓐᓇᓯᐊᖏᑦ 
ᐊᕕᑦᑐᓯᒪᔪᑦ ᑕᑕᕐᓴᒐᑦᓴᔭᒦᑦᑐᑦ, ᐊᖏᖕᖏᑲᓗᐊᕈᕕᑦ ᐱᐊᕃᑦ ᑲᐳᕐᑕᐅᖁᖕᖏᓂᕐᒧᑦ. ᐅᕝᕙᓘᓐᓃᑦ ᑲᐳᕐᑕᐅᒌᕐᑐᕕᓂᐅᒐᔭᕐᐸᑦ 
ᓇᓪᓕᖏᓐᓂᒃ ᑲᐴᑎᐅᑉ ᐃᒪᑦᓴᔭᖏᓐᓂᒃ.

ᖃᐅᔨᒋᐊᕐᕕᒋᓗᒍ ᐃᓚᒋᐊᕈᑎᑕᖓ ᐊᓪᓚᖁᑎ ᐃᓕᑦᓯᕕᒋᒋᐊᓪᓚᕈᒪᒍᕕᐅᒃ ᑲᐱᔭᐅᒍᑎᐅᖁᔭᐅᓯᒪᔪᓂᒃ 
ᐃᓕᓴᕐᑐᓂᒃ ᐳᕐᑐᓂᕐᓴᒥᒃ 0 -ᒥᒃ ᖃᓄᐃᑦᑐᒥᓪᓗ ᐋᓐᓂᐊᑖᕇᒃᑯᑎᐅᒻᒪᖔᑕ. ᑕᒪᒃᑯᐊ ᑐᑭᓯᒪᐅᑎᑦᓭᑦ 
ᐃᑲᔪᕐᓯᔭᐅᒍᑎᒋᓚᖓᔭᑎᑦ ᓇᓪᓕᑳᑦᓯᐊᕈᑎᑦᓴᓂᒃ ᕿᑐᕐᙰᑦ ᐱᓪᓗᒍ. 

ᖃᐅᔨᒋᐊᕐᕕᖃᕈᓐᓇᓱᑎᓪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᑦ ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓᓄᑦ 
ᐊᑦᔨᓕᐅᕐᓗᒍ QR code-ᖓ: 

ᐅᓪᓗᓂ ᓴᐴᓗᑕᕐᑖᑎᑕᐅᓚᐅᕐᑎᓇᒍ ᑲᐳᕐᑕᐅᓂᒃᑯᑦ ᐱᐊᕃᑦ, ᐋᓐᓂᐊᕕᐊᐱᐅᑉ ᐋᓐᓂᐊᓯᐅᕐᑎᖓ ᑲᒪᓇᓱᕐᖄᒐᔭᕐᑐᖅ
ᖃᓂᒻᒪᓴᐅᒍᓐᓇᑐᓂᒃ ᓴᐴᓗᑕᕐᑕᑎᑕᐅᒪᒻᒪᖔᑦ ᑭᖑᓂᕐᒥ ᓱᕐᖁᐃᓯᐊᕈᒪᒧᑦ ᐱᐊᕃᑦ ᐃᓗᓐᓇᓯᐊᖏᓐᓂᒃ ᑲᐳᕐᑕᐅᓯᒪᒻᒪᖔᑦ ᑲᐴᑎᐅᑉ 
ᐃᒪᑦᓴᔭᖏᓐᓂᒃ ᐅᓐᓂᑑᑎᐅᔪᓂᒃ ᒪᓕᓪᓗᒍ ᐅᑭᐅᖓ.

ᐃᓚᖏᑦ ᑲᐴᑎᐅᑉ ᐃᒪᑦᓴᔭᖏᑦ ᓄᐃᑕᖕᖏᐸᑕ ᐊᓪᓚᑕᐅᒪᔪᓂ ᐅᕝᕙᓘᓐᓃᑦ ᓱᕐᖁᐃᓱᖕᖏᐸᑦ ᓴᐴᓗᑕᕐᑕᑎᑕᐅᒪᓂᖓᓂᒃ ᐱᐊᕋᕐᐱᑦ 
ᖃᓂᒻᒪᓴᐅᒍᓐᓇᑐᓂᒃ ᓴᐴᓗᑕᕐᑖᑎᑦᓯᒍᓐᓇᓂᕐᒧᑦ ᐊᓪᓚᖁᑎᖏᓐᓂ, ᐋᓐᓂᐊᓯᐅᕐᑎᒃ ᐃᓕᓐᓂᒃ. ᖃᐅᔨᒋᐊᕐᕕᖃᓛᕐᑐᖅ ᑐᑦᓯᕃᕕᖃᕐᓗᓂ 
ᐊᖏᕈᑎᓐᓂᒃ ᐱᔭᕇᓂᐊᕐᓗᓂᓗ ᐱᐊᕋᕐᐱᑦ ᑲᐱᔭᐅᓂᑦᓴᕆᒐᔭᕐᑕᖏᓐᓂᒃ.

ᑖᒃᑯᐊ ᐃᓚᒋᐊᕈᑎᑕᓖᑦ ᐊᒋᕐᓯᒪᒍᑎᓂᒃ ᑲᐱᔭᐅᖁᔨᓂᕐᒧᑦ ᓴᐴᓗᑦᓯᔭᐅᒍᑎᑦᓴᒥᒃ ᐋᓐᓕᐊᓂᒃ ᐅᑯᓂᖓ diphtheria, tetanus 
and meningococcus. 

ᐃᓱᒫᓘᑎᖃᕈᕕᑦ ᐊᐱᕐᓲᑎᖃᒍᕕᓪᓘᓃᑦ, ᖃᐅᔨᒋᐊᕐᕕᖃᕆᑦ ᐊᓐᓂᐊᕕᐊᐱᑦᓯᓐᓂᒃ.

ᓇᑯᕐᒦᖁᒍᑦ ᐃᓕᓐᓂᒃ ᐃᓚᐅᒍᓐᓇᕋᕕᑦ.
ᐋᓐᓂᐊᕕᐊᐱᐅᑉ ᐋᓐᓂᐊᓯᐅᕐᓂᓕᕆᔨᒃᑯᖏᑦ

ᖃᐅᔨᒪᔭᐅᒋᐊᖃᕐᐳᖅ ᑯᐯᒃᒥ, ᕿᑐᕐᖓᕆᔭᐅᔪᑦ ᐅᑭᐅᓖᑦ 14-ᐅᖓᑖᓅᕐᑐᓂᒃ ᑲᐱᔭᐅᒍᒪᑐᐊᕈᑎᒃ ᐊᖏᕈᓐᓇᒪᑕ. ᕿᑐᕐᖓᖃᕐᑐᓯ 
ᑲᒪᔨᐅᔪᓯᓘᓐᓃᑦ, ᐃᑲᔪᕐᓯᒪᑦᓯᐊᖏᓐᓇᕆᐊᖃᕐᑐᓯ ᑐᑭᑖᕋᓱᐊᔨᐅᖃᓕᕈᑦᓯ.




